
 

 

 

Дәрес темаһы Ҡ,ҡ хәрефе. Тән өлөштәре. (2 класс) 

Дәрес төрө Яңы материалды өйрәнеү. 

Дәрес маҡсаты Белем биреү маҡсаты: тән өлөштәрен белдергән һүҙҙәрҙе өйрәнеү, телмәрҙә ҡулланыу, Ҡ, ҡ өн-

хәрефен әйтергә, яҙырға өйрәнеү. 

Үҫтереүсе: тасуири уҡыу, башҡорт өндәрен дөрөҫ әйтеү күнекмәләрен үҫтереү.  

Тәрбиәүи: уҡыусыларҙа шәхси гигиена ҡағиҙәләрен тотоу кәрәклеген, таҙалыҡҡа, бөхтәлеккә, 

матурлыҡҡа өйрәтеү. 

Көтөлгән һөҙөмтәләр:  Предмет УУЭ һөҙөмтәләре: тән өлөштәрен белдергән һүҙҙәрҙе ҡулланып үҙе тураһында һөйләй 

белеү, эйәлек алмаштары ялғауҙарын телмәрҙә дөрөҫ ҡулланыу, Ҡ,ҡ өн-хәрефен дөрөҫ әйтә һәм 

яҙа белеү. 

Метапредмет (предмет-ара) УУЭ һөҙөмтәләре: 

а) регулятив:уҡытыусы менән берлектә дәрес темаһын, маҡсатын билдәләргә күнегеү, булған 

белемдәрен барлау, баһалау; 

б) танып белеү: бирем буйынса эштәрен планлаштырырға, сағыштыра, үҙ тормош 

тәжрибәләренән сығып, кәрәкле мәғлүмәтте айыра, күрһәтә, дөйөмләштерә белеү; 

в) коммуникатив:һөйләмдәр төҙөү, бергә парталаш иптәше менән диалог ҡора белеү, үҙ-ара 

аралашыу, төркөмдә хеҙмәттәшлек итә белеү. 

Шәхси УУЭ һөҙөмтәләре: гигиена ҡағиҙәләрен белеү, уларҙы үтәүгә күнегеү, таҙалыҡҡа, 

тәртипкә ынтылыу, үҙҙәрендә яҡшы сифаттар тәрбиәләү. 

Йыһазландырыу Толомбаев Х.А., Дәүләтшина М.С., һ.б. “Башҡорт теле”. 2-се класс уҡыусылары өсөн дәреслек - 

Өфө: “Китап”, 2014, слайдтар, эш дәфтәре, башҡорт алфавиты, башҡорт хәрефтәре, 2-се кластар 

өсөн электрон дәреслек. (авторы М.С. Дәүләтшина), “Маша һәм Айыу” йәнһүрәте – “Сладкая 

жизнь” серияһы. 



Дәрес этаптары Уҡытыусы  

эшмәкәрлеге 

Уҡыусылар  

эшмәкәрлеге 

Дәрестең һәр этабында 

формалаштырылған УУЭ 

(регулятив, танып белеү, 

коммуникатив, шәхси) 

I. Уҡыу 

эшмәкәрлегенә 

мотивация булдырыу. 

Уңыш ситуацияһы 

тыуҙырыу. 

 

1. -Һаумыһығыҙ. Хәйерле иртә. 

Һаумы, ҡояш! 

Һаумы, зәңгәр һауа! 

Һаумы, уҡытыусым! 

Һаумы, дуҫтарым! 

2.Артикуляцион күнегеүҙәр. (Электрон 

дәреслектән артикуляцион күнегеүҙәрҙе 

ҡулланырға мөмкин) 

а) Мин - минең 

Һин – һинең 

Ул – уның 

б) Башҡорт телендә һөйләшәм, 

          Башҡорт телендә. 

Минең йәшәү тамырҙарым, 

Башҡорт ерендә. (Р.Шәкүр).  

Уҡытыусы менән башҡорт 

телендә һаулашалар. 

 

 

 

 

 

 

 

Хор менән ҡабатлайҙар. 

 

 

 

 

Регулятив: үҙҙәренең уҡыу 

эшмәкәрлеген ойошторалар, 

яҡшы, продуктив эшкә 

ынтылыш булдыралар. 

 

Шәхси: белем алыуға, уҡыуға 

ҡарата, дәрескә ыңғай ҡараш 

күрһәтәләр. 

 

II. Өй эшен тикшереү. Өйгә бирелгән эштәрҙе тикшереү. 

Үтелгәндәрҙе ҡабатлау. 

Уҡыусылар үтелгәндәрҙе 

хәтергә төшөрә, һорауҙарға 

яуап бирәләр. 

 

 

III. Уҡыу мәсьәләһен 

ҡуйыу 

- Бөгөн беҙгә ҡунаҡҡа Айгөл 

(ҡурсаҡ) килгән. Ниндәй яңы һүҙҙәр 

өйрәнербеҙ икән дәрестә. Быны белер 

өсөн ул беҙгә йомаҡтар алып килгән. 

- Йомаҡтарҙы сисергә әҙерһегеҙме? 

Йомаҡтар:Көндөҙ асыла, төндә 

 

Уҡытыусыны тыңлайҙар. 

 

 

 

 

 

 

 

 

 

 



ябыла (күҙҙәр). Көндөҙ һулай, төндә 

мышнай(танау). Бер ояның эсендә утыҙ 

ике аҡ тауыҡ (тештәр). Атаһы улын 

күтәргән, улы бүркен күтәргән (баш). 

- Был һүҙҙәрҙе дөйөм бер һүҙ менән 

нисек әйтәләр? (Тән өлөштәре). 

- Дөрөҫ. Бөгөн тән өлөштәрен 

белдергән һүҙҙәрҙе өйрәнербеҙ. Был 

һүҙҙәрҙә йыш осраған бер яңы тағы ла 

хәреф бар, ул Ҡ, ҡ хәрефе. Ҡ, ҡ 

хәрефен әйтергә һәм яҙырға 

өйрәнербеҙ. 

 

 

Уҡыусылар йомаҡтар сисәләр. 

 

 

 

Уҡытыусы менән берлектә 

дәрестең маҡсатын 

билдәләйҙәр. 

 

 

 

 

 

 

 

Регулятив: уҡытыусы менән 

берлектә дәрестең маҡсатын 

билдәләйҙәр. 

 

 

 

Шәхси: уҡыу эшмәкәрлегенә 

мотивация булдырыу, уҡыуға, 

яңылыҡ белеүгә ынтылыш, 

ҡыҙыҡһыныусанлыҡ 

сифаттары формалаша. 

IV. Яңы материалды 

өйрәнеү. Уҡыу 

мәсьәләһен сисеү. 

1. Ҡ, ҡ хәрефен алфавитта күрһәтеү 

(Эш дәфтәре 110-сы биттә лә ҡарарға 

мөмкин.) Ниндәй хәрефкә 

оҡшашлығын, айырмаһын табыу. 

Дәреслектәге 1-се күнегеүҙе башҡарыу. 

Өндәрҙе һәм хәрефтәрҙе хор менән 

уҡытыусы артынан ҡабатлау. 

2. Эш дәфтәрендә эш. Ҡ, ҡ хәрефен 

яҙыу (15-16-сы бит, 1-се күнегеү) 

3. Һүҙлек эше: (дәреслек, 15-се бит, 

2-се күнегеү) 

баш-   

ҡаш –  

сәс-  

Ҡ, ҡ хәрефе менән танышалар. 

 

 

 

Уҡытыусы артынан 

ҡабатлайҙар. 

 

 

 

Эш дәфтәрендә Ҡ,ҡ хәрефен 

яҙырға өйрәнәләр. 

 

 

 

 

 

 

Коммуникатив: диалогка 

инәләр, һорауҙарға яуап 

бирәләр, башҡаларҙы тыңлай 

белеү, әңгәмәгә ҡушыла белеү 

формалаша 

 



ҡолаҡ –  

ҡул (дар)–  

бармаҡ (тар) –  

арҡа –  

аяҡ (тар) – 

(Киләһе дәрестә күҙ, бит, керпек, тел, 

теш, ауыҙ, ирен һүҙҙәрен биреү) 

- Һүҙҙәрҙе хор менән, рәттәр менән, 

үҙҙәрендә күрһәтеп ҡабатлау. 

- Уҡытыусы һүрәттәрен генә күрһәтә 

(слайдта мөмкин), уҡыусылар 

атамаһын әйтә. 

 

Тән өлөштәрен белдергән 

һүҙҙәрҙе хор менән, үҙҙәрендә 

күрһәтеп ҡабатлайҙар. 

 

 

 

 

 

 

 

Һүрәттәргә ҡарап тән 

өлөштәрен әйтәләр, хәтерҙә 

ҡалдыралар. 

V. Ял минуты 

 

Бына танауым, 

Был минең ҡашым, 

Күҙем, ҡолағым, 

Ә бына башым. 

Ҡулды күтәрҙем –  

Аяҡ тыпырҙай. 

Үҙенән үҙе  

Бейергә һорай.  

(Бейеү көйөнә ҡабатлау) 

                                     (Р.Ураҡсина) 

Уҡытыусы артынан хор менән 

ҡабатлайҙар, тән өлөштәрен 

күрһәтә баралар, ҡулдарын 

күтәрәләр, бейеү хәрәкәттәре 

яһайҙар. 

Шәхси: уйында ҡатнашыу 

мәҙәниәте формалаша, уҡыу 

материалына ҡыҙыҡһыныу 

арта. 

VI. Белемде нығытыу 

(Яңы белемде практикала 

ҡулланыу) 

1. Бер уҡыусы таҡта алдына сыға һәм 

тән өлөштәрен күрһәтә, башҡалар 

хор менән атамаһын әйтәләр 

(мөмкин айырым уҡыусыларҙан 

Уҡыусылар (алмашлап) таҡта 

алдына сығалар. Тән 

өлөштәрен күрһәтеп, был нимә 

тип һорайҙар, башҡалар яуап 

Регулятив: уҡыу мәсьәләһен  

(биремен) аңлау, ҡабул итеү, 

үҙҙәренең эшмәкәрлеген 

планлаштырыу, ҡуйылған 



һорарға, түңәрәктә баҫып уйнарға 

ла була): 

- Был нимә? 

- Был баш. 

- Был нимә? 

- Был танау һ.б. 

2. “Маша һәм айыу” йәнһүрәте. 

“Татлы тормош” (“Сладкая жизнь”) 

серияһын ҡарау. Әңгәмә 

ойоштороу. 

- Маша менән нимә булды? 

- Уның теше ни өсөн һыҙлай? 

- Теш һыҙламаһын өсөн нимә эшләргә 

кәрәк? 

- Нимә ул шәхси гигиена? 

- Машаға ниндәй кәңәштәр бирер 

инегеҙ? 

3. Табиптар ниндәй кәңәштәр бирә 

икән. Дәреслектән 3-сө күнегеүҙе 

уҡыу (17-се бит). 

4. – Һеҙ быларҙың бөтәһен дә 

эшләйһегеҙме? 

(Һығымта: Таҙалыҡ – һаулыҡ, 

һаулыҡ – байлыҡ, тиҙәр. Һабын, һыу 

менән дуҫ булығыҙ. Ашар алдынан 

ҡулдарығыҙҙы йыуырға, иртәле-кисле 

тештәрегеҙҙе таҙартырға онотмағыҙ. 

Сәстәрегеҙҙе тарағыҙ, бөхтә булығыҙ.) 

бирәләр. 

 

 

 

 

 

 

Йәнһүрәт ҡарайҙар. 

Әңгәмәлә ҡатнашалар. 

 

 

 

 

 

Күнегеүҙе уҡыйҙар. 

 

 

 

Дәреслектең 17-се битендәге 3-

сө күнегеүҙе уҡыйҙар. Табип 

кәңәштәрен буйынса 

әңгәмәлә ҡатнашалар. 

Һығымта яһайҙар 

 

 

 

 

 

һорауға яуап бирә белеү 

формалаша. 

 

 

 

 

 

 

 

Коммуникатив: һорауҙарға 

яуап бирәләр, башҡаларҙы 

тыңлай белеү, әңгәмәгә 

ҡушыла белеү формалаша 

 

 

 

 

 

 

 

 

 

 

 

 

Танып белеү: тасуири уҡыу 

аңлап уҡыу күнекмәләре 

үҫтерелә, һығымта яһарға 



5. Эш дәфтәрендә 16-17-се биттәге 

күнегеүҙәрҙе башҡарыу. 

6. Дәреслек менән эш. 17-се бит, 2-се 

күнегеү. Р. Ураҡсинаның “Был 

мин” шиғырын тасуири уҡыу. 

7. Төркөмдә эш. Дәреслектең 16-сы 

бите, 4-се күнегеү. (Эйәлек 

ялғауҙарын дөрөҫ ҡулланыу 

өҫтөндә эш). 

 

 

Эш дәфтәрендә күнегеүҙәрҙе 

эшләйҙәр. 

 

Шиғырҙы тасуири уҡыйҙар. 

өйрәнәләр. 

Шәхси: уҡыуға ҡарата 

ҡыҙыҡһыныу, ауырлыҡтарҙы 

еңеү формалаша. 

VII. Өйгә эш 

 

1) Тән өлөштәрен белдергән һүҙҙәрҙе 

ятларға; 

2) Эш дәфтәрендә 19-сы бит, 2-се 

күнегеүҙе биреме буйынса эшләргә; 

3) Р. Ураҡсинаның “Был мин” 

шиғырын ятларға. 

Көндәлеккә өй эшен яҙалар. Регулятив: яңы уҡыу 

мәсьәләһен ҡабул итә белергә, 

үҙҙәренең эшмәкәрлеген 

планлаштырырға өйрәнәләр.  

VIII. Дәресте йомғаҡлау. 

Эшмәкәрлеккә 

рефлексия. 

- Шулай итеп, бөгөн дәрестә нимә 

белдегеҙ? 

- Нимәгә өйрәндегеҙ? 

- Ниндәй яңылыҡ алдығыҙ? 

- Һөйләмдәрҙе тултырып әйтегеҙ. 

Дәрестә мин ……………… белдем. 

Мин …………………….. өйрәндем. 

Миңә ………………….... оҡшаны. 

(Слайдта). 

Уҡыусылар үҙҙәренең эштәрен баһалай. 

Уҡытыусы баһалауы. 

Уҡыусыларҙың яуаптары. 

Нимәгә өйрәнеүҙәре тураһында 

әйтәләр. 

 

 

Регулятив: үҙҙәренең 

эшмәкәрлегенә баһа бирә 

белеү, уҡытыусының 

баһаһына адекват ҡараш 

формалаша. 

 

Шәхси: үҙҙәрен баһалау 

һәләте үҫә. 

 


